
Dikjarazzjoni bil-miktub dwar il-koordinazzjoni tas-sistemi ta' depożitu u ta' ritorn 
għall-bottijiet tax-xorb tal-metall fl-Unjoni Ewropea 

Il-Parlament Ewropew,

– wara li kkunsidra d-Direttiva 94/62/KE dwar l-ippakkjar u l-iskart tal-ippakkjar, 

– wara li kkunsidra l-Artikolu 116 tar-Regoli ta' Proċedura tiegħu,

A. billi l-Istati Membri tal-UE bħalissa m'għandhomx sistema kkoordinata ta' depożitu u ta' 
ritorn għall-bottijiet tax-xorb tal-metall; billi s-sistemi eżistenti f'ħafna każijiet mhumiex 
kompatibbli u ħafna pajjiżi lanqas biss għandhom xi sistema;

B. billi l-pajjiżi Skandinavi, għal ħafna snin, kellhom sistemi ta' depożitu u ta' ritorn 
żviluppati sew;  billi r-rata ta' rkupru f'dawn il-pajjiżi hija wkoll għolja, u fl-Iżvezja tilħaq 
it-85%; billi madankollu, bosta Stati Membri oħra m'għandhom l-ebda sistema ta' depożitu 
u ta' ritorn,

C. billi ż-żieda fil-mobilità transkonfinali qed twassal biex bottijiet tal-metall jispiċċaw 
f'pajjiżi fejn dawn ma jistgħux jiġu pproċessati mis-sistema nazzjonali ta' depożitu u ta' 
ritorn jew fejn sistema simili lanqas biss teżisti u l-bottijiet qed iħammġu l-ambjent 
minflok ma jiġu riċiklati,

D. billi n-nuqqas ta' kompatibilità bejn is-sistemi nazzjonali ta' depożitu u ta' ritorn 
tikkonstitwixxi wkoll ostaklu kummerċjali għall-produtturi tal-bottijiet tax-xorb tal-metall 
u huwa fattur kontributorju fir-restrizzjoni tal-kompetizzjoni fis-suq intern; billi huwa fl-
aħħar mill-aħħar il-konsumatur li jsofri meta l-bottijiet tax-xorb tal-metall li jinxtraw 
f'Istat Membru ma jistgħux jiġu ritornati u jingħata depożitu fi Stat Membru ieħor,

1. Jistieden lill-Kummissjoni sabiex tieħu miżuri biex tħeġġeġ lill-produtturi tal-bottijiet tax-
xorb tal-metall fl-Istati Membri sabiex volontarjament jagħmlu s-sistemi ta' depożitu u ta' 
ritorn rispettivament kompatibbli;

2. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni u lill-Kunsill.


